
Skýrsla Fjárhagsnefndar. 

 

Landsambandsfundur Soroptimistasambands Íslands 23. apríl 2022. 

 

Fjárhagsnefnd SIÍ er ein af þremur fastanefndum SIÍ og starfar gjaldkeri með nefndinni í krafti 

embætti síns. Hlutverk nefndarinnar er að gera fjárhagsáætlun ásamt gjaldkera og leggja hana fyrir 

landsambandsstjórn til samþykktar áður en hún er lögð fyrir landsambandsfund. Fjárhagsnefnd á að 

kynna fjárhagsáætlun fyrir fulltrúum og formönnum klúbba eigi síðar en þremur mánuðum fyrir 

landssambandsfund. Uppástungur um breytingar á fjárhagsáætlun skal senda forseta og formanni 

fjárhagsnefndar Landssambandsins a.m.k. 60 dögum fyrir landssambandsfund. Gjaldkeri 

Landssambandsins skal starfa sem nefndarkona í fjárhagsnefnd í krafti embættis síns. Fjárhagsnefnd 

skal vera stjórn Landssambandsins til ráðuneytis um stjórnun og ráðstöfun fjármuna 

Landssambandsins og sjóða þess. 

 

Í fjárhagsnefnd starfstímabilið 1. október 2020 – 30. september 2021 áttu sæti Kristín S. Björnsdóttir 

í Soroptimistaklúbbi Grafarvogs (2020-2022), Alma Guðmundsdóttir í Soroptimistaklúbbi Hóla og 

Fella og Guðrún Pálsdóttir Soroptimistaklúbbi Kópavogs. Vinna við gerð fjárahagsáætlunar fyrir 

tímabilið 1. október 2021- 30. september 2022 var unnin i janúar 2021 þar sem nefndarkonur ásamt 

gjaldkera hittust. Drög að fjárhagsáætlun ásamt greinargerð var send út til formanna og fulltrúa 

klúbba þann 25. janúar 2021. Engar athugasemdir eða breytingatillögur bárust og var 

fjárhagsáætlunin samþykkt á landssambandsfundi 24. apríl 2021 eins og hún kom frá fjárhagsnefnd. 

 

Á landssambandsfundi 2021 voru eftirtaldar kjörnar í fjárhagsnefnd: Kristín Hermannsdóttir 2021-

2023, Soroptimistaklúbbi Hóla og Fella og Inga Rún Ólafsdóttir 2021-2023, Soroptimistaklúbbi Bakka 

og Selja. Vinna við gerð fjárhagsáætlunar fyrir starfsárið 2023, sem lögð er fyrir landssambandsfund 

23. apríl 2022, var unnin á zoomfundi í janúar 2022. Gjaldkeri var búinn að stilla upp drögum að 

áætlun m.v. rekstrarniðurstöðu tímabilsins 1. október 2020- 30. september 2021 og framkomnar 

tölur úr rekstri frá 1. október 2021. Drög að fjárhagsáætlun ásamt greinargerð var send í tölvupósti 

til formanna og fulltrúa klúbba 25. janúar 2022. Engar athugasemdir eða breytingatillögur við 

fjárhagsáætlun hafa borist, en þær eiga að berast a.m.k. 60 dögum fyrir landsambandsfund. 

 

Hafnarfirði 24. mars 2022. 

f.h. Fjárhagsnefndar, 

Jóna Th. Viðarsdóttir gjaldkeri SIÍ 2018-2022 


